
سیستم آنلاین توزیع پاسپورت 

در افغانستان افتتاح شد

با افتتاح سیستم آنلاین توزیع پاسپورت در افغانستان، ظرفیت 

توزیع ۲۰۰۰ پاسپورت در روز؛ به ده هزار پاسپورت افزایش 

خواهد یافت.

پاسوال سیدعمر صبور مسئول ریاست پاسپورت وزارت امور 

ریاست،  این  داخله، دیروز در یک نشست خبری گفت که 

جهت مبارزه با فساد اداری و دریافت پاسپورت در اندک زمان، 

سیستم آنلاین پاسپورت را ایجاد نموده است.

را  فورم  آنلاین  طور  پاسپورت،  »متقاضیان  افزود:  نامبرده 

از  با خود گرفته و پول را در یکی  پر می کنند، نقل فورم را 

از  بعد  میکنند؛  تحویل  بانک  افغانستان  د  های  نمایندگی 

آن به اداره پاسپورت مراجعه می کنند؛ در اداره، فورم چک و 

بایومتریک می شود و بدین صورت، همه کار مراجعین تمام 

می شود«.

نامبرده گفت: »پیش از این، هرگاه یک پاسپورت حریق و یا 

مفقود می شد، پولیس انترپول در جریان گذاشته می شدند و 

برای آنها گفته می شد که فلان پاسپورت مدار اعتبار نیست؛ 

آنلاین  متذکره  پولیس  به  این سیستم،  افتتاح  با  اکنون  اما 

معلومات داده می شود؛ زیرا به سیستم وصل اند«. 

به قول موصوف، اکنون هیچکس نمی تواند از پاسپورت حریق 

یا مفقود شده و یا پاسپورت دوم و سوم در میدان های هوایی 

و بنادر استفاده کند.

شهزاد آریوبی وزیر مخابرات و تکنالوژی معلوماتی، در نشست 

متذکره گفت که به دست آوردن فورم آنلاین جهت دریافت 

پاسپورت، یک دستاورد حکومتداری خوب پنداشته می شود.

طالبان دې ژر تر ژره له افغان 

حکومت سره خبرو ته کېني
د طالب او امریکایي استازو ترمنځ هوکړې شوې، خو تر 

اعلان مخکې یې په ښکېلو لورو کې ذهنیت جوړونه کېږي

امریکايي  د  کې  دوحه  پلازمېنه  په  قطر  د 

او طالب استازو ترمنځ له ۱۶ ورځنیو خبرو 

د  سره  ترهګرۍ  له  لوري  دواړه  وروسته، 

مبارزې او له افغانستانه د امریکایي ځواکونو 

د وتلو په تړاو هوکړې ته رسېدلي دي، خو د 

دغو هوکړو تر اعلان مخکې په ښکېلو لورو 

کې ذهنیت سازي کېږي. 

ویلي  سرچینو  ځینو  ته  ورځپاڼې  مسیر 

دوو  په  پرمخ  کاغذ  د  لیک  چې دغه هوکړه 

اعلان  رسمي  تر  خو  دی،  شوی  لیکل  ژبو 

امریکا،  په  چې  کېږي  هڅه  یې  مخکې 

افغان حکومت او سیمه ییزو هېوادونو کې د 

ذهنیت جوړونې لپاره هڅې پیل شوې دي. 

لپاره د  افغان سولې  د  ټاکل شوې ده چې 

له  خلیلزاد  زلمی  استازی  ځانګړی  امریکا 

جګپوړو امریکایي چارواکو او ولسمشر ټرمپ 

سره د لیدنې لپاره واشنګټن ته سفر وکړي.

کړې  هوکړه  طالبانو  کړې،  زیاته  سرچینې 

چې د القاعدې په ګډون به له ټولو ترهګرو 

ډلو سره خپلې اړیکې پرې کوي او د هغوی 

پر وړاندې به اقدام کوي، خو طالبانو په دې 

تړاو څه نه دي ویلي.

په دغو خبرو کې د امریکايي ځواکونو د وتلو 

پر څرنګوالي بحثونه شوي او دواړه لوري په 

دې اړه هوکړې ته رسېدلي دي. خو تر اوسه 

په  مهالوېش  د  وتلو  د  امریکايي ځواکونو  د 

تړاو جزیات نه دي روښانه شوي.

د سرچینو په خبره، د بین الافغاني خبرو او 

اوربند په اړه هم خبرې شوې دي او د هوکړه 

لیک په متن کې ځای ورکړل شوی دی.

۵ مخ

د نړۍ ځینو مشهورو پوهانو د 

پیسو په اړه څه انګېرنې درلودې؟

نوی کابل بانک 

د نويو غلو په ولکه کې؟!

د ملکیانو وژنې به حکومت ته 

بدې پایلې ولري

۵ مخ2 مخ2 مخ

کابل کې د جلغوزیو د پروسس 

معیاري فابریکه پرانیستل کېږي

کابل کې د جلغوزیو د پروسس یوه ستره معیاري فابریکه 

پرانیستل کېږي. په دې فابریکه کې به په نړیوالو معیارونو 

څلورو  د  چې  فابریکه  دا  کېږي.  پروسس  جلغوزیو  د 

سوداګر  افغان  یوه  د  ارزښت  په  ډالرو  امریکایي  میلیونو 

په پانګه اچونه جوړه او ماشینونه یې له اروپا څخه راوړل 

شوي دي، ډېر ژر به په کابل کې خپل فعالیت پیل کړي.

 افغانستان په یوه کال کې له ۳۵ تر ۴۰ زرو ټنو پورې د 

جلغوزیو د تولید وړتیا لري. دغه فابریکه په اتو ساعتونو 

او په یاد وخت کې ۶۰ ټنه  کې ۱۲ ټنه د جلغوزیو مغز 

او بسته بندي کولی  پوستکي لرونکي جلغوزي پروسس 

وايي  ځدراڼ  شېرعلي  مسوول  فابریکې  یادې  د  شي. 

ډول  معیاري  په  به  جلغوزي  شوي  پروسس  دوی  د  چې 

وي. چمتو  ته  صادرولو 

۳

د ملکي مرګ ژوبلې اوج؛
په غزني کې هوایي برید ۱۳ ملکي وګړي وژلي دي

ډيورنډ توره کرښه

د کتاب تر ټولو ښه ځانګړنه دا 

ده چې بهرني لیکوال راجیف 

ډوګرا لیکلی دی.  له دې مخکې 

د ډيورنډ په اړه ډېرو افغانانو 

کتابونه لیکلي وو، چې ځینې 

یې د معلوماتو په تله پوره نه وو 

او په ځینو کې له احساساتو هم 

کار اخیستل شوی و، خو دغه 

کتاب بیا بهرني او په اصطلاح 

منځګړي لیکوال لیکلی دی.



د ملکیانو وژنې به حکومت 

ته بدې پایلې ولري

لـه خـوا د  امریکايـي ځواکونـو  او  د حکومتـي 

ملکیانـو د وژنـې پـه لـړ کـې، پـرون یـو ځـل بیا 

بـې پیلوټـه الوتکـې د غزني پـه اندړو ولسـوالۍ 

کـې د ملکـي وګـړو موټـر پـه نښـه کـړی، چـې 

پکـې سـپاره دیارلـس بې ګنـاه وګړي شـهیدان 

شـوي دي. همـدې پېښـې تـه پـه غبرګـون کې 

د انـدړو اوسـېدونکو لاریـون وکـړ او پـر حکومت 

یـې غـږ وکړ، چې دا وحشـتونه ودروي. حکومت 

د تـل پـه څېـر د دې پېښـې په اړه چـوپ دی او 

ان د دغـه ډول وحشـتونو د غندنـې جرئـت هـم 

نـه کوي.

پـه دې ورځـو کـې نږدې هـره ورځ ګـډ ځواکونه 

ځمکنـي او هوايـي عملیـات کـوي، چـې ډېری 

پرلـه  پـه دغـو عملیاتـو کـې  یـې شـپني دي. 

ورکـول  ژوبلـې خبرونـه  مـرګ  ملکـي  د  پسـې 

کېـږي. همـدا دوې ورځـې وړانـدې پـه وردګـو 

کـې هـم پـه شـپنیو عملیاتـو کـې ملکـي وګړي 

ووژل شـول، چـې سـیمه ییـزو چارواکـو تاییـد 

هـم کـړل. درې ورځـې وړاندې پـه ننګرهار کې 

هـم ملکـي وګـړي پـه نښـه شـول او مـرګ ژوبله 

ور واوښـته. همداسـې درې ورځـې وړانـدې پـه 

پکتیـکا کـې اتـه ملکـي وګـړي د ګـډو ځواکونو 

پـه عملیاتـو کې شـهیدان شـول. لـه ډېـرو نورو 

سـیمو هـم د ملکي مـرګ ژوبلې خبرونـه ورکړل 

شـوي، چـې حکومتـي چارواکـي یـا تـرې انکار 

کـوي او یـا هـم د تل پـه څېر د خلکو په سـترګو 

کـې د خـاورو شـیندلو لپـاره د پـلاوي او څېړنـو 

خـبره کـوي، چـې د وحشـت لـه مخنیـوي سره 

هېـڅ مرسـته نـه کوي.

د حکومـت او ګـډو ځواکونـو لـه خـوا د ملکـي 

مـرګ ژوبلې شـمېرې له هغه وروسـته زیاتېږي، 

چـې د سـولې خـبرې پیل شـوې دي. یـو لامل 

ښـايي دا وي چـې حکومـت د سـولې د روانـو 

خـبرو مخالـف دی او پـه دې ډول غـواړي چـې 

وحشـت وکـړي، پـر جګـړه ټینـګار وکـړي او د 

هغسـې سـولې مخـه ونیـي، چـې د اوسـنیو 

چارواکـو واک او ځواک ورسره ختمېږي. ښـايي 

تـر شـا یـې کوم بـل لامـل وي، خو لامـل یې که 

هرڅه وي، دا کار وحشت دی، جنایت دی او د 

افغانسـتان لـه ولـس سره ظلم او جفـا ده. هېڅ 

حـق نـه لري چـې د خپلو سـیاسي موخـو لپاره 

ښـځې، ماشـومان او نور بې ګناه وګـړي ووژني. 

دا یـوه پېښـه نـه ده چـې تېروتنـه او یـا ناسـم 

پوهـاوی وګڼل شي. پرله پسـې ملکـي وګړي په 

نښـه کېـږي او تـر ډېـره د پېښـو بڼه داسـې ده، 

چـې قصـدي او عمـدي چـاره ورته ویلی شـو. د 

انـدړو وروسـتۍ پېښـه یـې ښـه مثـال دی چـې 

د ملکیانـو موټـر پـه نښـه کېـږي او پرتـه لـه دې 

چـې طالـب او یـا جګـړه وي، ټـول ملکیان پکې 

وژل کېـږي.

دا ډول وحشـتونه او جنایتونـه حکومـت د خلکو 

لـه سـترګو غورځوي. په دې سره بـه دا حکومت 

لا زیـات لـه خلکـو لـرې شي، کمـزوری بـه شي 

او خلـک بـه د خپـل قاتـل او دښـمن په سـترګه 

ورتـه ګـوري. لـه همدې املـه دې دا ډول پېښـو 

تکـرار د حکومـت پـه ګټـه هم نـه دی. پـکار ده 

چـې د دغـو وحشـتونو مخـه ونیـول شي او نـور 

تکـرار نـه شي. لـه دې پرتـه بـه نه یـوازې خلک 

لـه حکومت سره واټن پیداکـړي، بلکې غبرګون 

بـه وښـيي او دا غبرګـون به د حکومـت لپاره هم 

بـدې پایلـې ولري.

چهارشنبه د 1397 د کب 22مه |  د 2019 د مارچ 13مه | دویم کال| 350مه ګڼه

2 مسیر

دریــــځ

پـه افغانسـتان کـې چـې بانکونو تـه ځې، 

لـه ځینو اندېښـنو سره به ځـې. بانک کې 

بـه بیـر و بـار څومـره وي، پيسـې بـه زړې 

راکـوي کـه نـوې، بـرق بـه وي که نـه او که 

نـه وي، نـو کار بـه بیـا بلې ورځې تـه پاتې 

کېـږي او لـه بانک نـه چـې را ووځم څوک 

مـې تعقیـب نه کړي، پیسـې را څخـه وا نه 

خـلي، پيسـې خـر چـې څـوک مـې ونـه 

وژني او داسـې نورې اندېښـنې بـه درسره 

وي.

خـو لـه دغـو اندېښـنو ور هـا خـوا، يـوه بله 

لویه اندېښـنه شـته چې د نـړۍ بل هېواد 

بـه يـې څـوک تصـور هـم ونـه شي  کـې 

کړای، خو افغانسـتان کې پـه نورمال ډول 

سره دغـه معاملـه روانـه ده. پـه نـوره نـړۍ 

کـې پـر جنايي پېښـه باندې ښـايي دومره 

تمرکـز ونـه شي، لکه پر داسـې موضوعاتو 

چـې د هېـواد اقتصاد ويجـاړوي.

راځـم د سـترګو لیـدلي حـال تـه؛ د نـوي 

کابـل بانـک مرکـزي برانـچ )څانګـې( تـه 

چـې د کابـل پـه شـهرنو سـیمه کـې ده، 

ولاړم. غوښـتل مې تقریبـاً څه باندې درې 

لکـه افغانـۍ را وباسـم، چـې د يـو چـا پور 

ادا کـړم. صراف تـه مـې وویـل، خـو هغه د 

دې پـر ځـای چـې مـا تـه لومـړی د نـورې 

او  پارچـې  لپـاره  پروسـې د سرتـه رسـولو 

کاغذونـه راکـړي، لومـړی ووتلـو او پیسـې 

يې راوړې. د پيسـو تقریباً اووه بنډله پنځه 

سـویز لوټونه يې راوړل او له ماشـن نه يې 

تېـرول، چـې يـو بنـډل يـې لـږ  پړسـېدلی 

او نامنظـم شـانته ښـکارېده او له ماشـینه 

سـم نـه تېرېـده. بیـا يـې لـه دې سره لـږه 

تنـدی تـروش کړ او په غوسـه يې لـه ځانه 

سره وويـل: »ای چـه رقـم پیسـه سـت« او 

پیسـې يـې پـه لاس وشـمېرلې. د پيسـو د 

شـمېرلو پر مهال یې نور پېرودونکي ښـۍ 

او کيڼـې غرفـې تـه لېـږل، چـې د صراف 

چلنـد لـږ شـکمن کړم.

د پارچـې تـر راکـړې وروسـته زه هـم ولاړم 

او د لاسـلیک شـویو کاغذونـو ترڅنګ مې 

د لاسـلیک د پخـلي چـارې او د تذکـرې 

فوټوکاپـي اخیسـتل او نورې چـارې ترسره 

کـړې او بېرتـه هماغـه کړکـۍ تـه ورغلـم، 

يـې د څارنـې کامـرې هـم  تـر شـا  چـې 

لګېدلـې وې.

بـې لـه دې چـې پيسـې بیـا د شـمېرلو له 

ماشـین څخـه تېـرې کـړي، بنډلونـه يـې 

راتـه کېښـودل. له مـا سره شـک و، چې د 

چـارو د خلاصولـو پـر مهـال ښـايي صراف 

لـه بنډلونـو ځېنې پيسـې بېرته اخیسـتې 

نـو  بـدل کـړي وي،  بنډلونـه  يـې  یـا  وي 

ځکـه مـې هر یو بنډل له سره وشـمېرلو، د 

شکاسـتيب شـويو لوټونو شـمېرې مې هم 

وکتلـې چـې نمبربدلـه نـه وي، خـو لوټونه 

ظاهـراً سـم او بنډلونـه پـوره وو.

د بانـک د ودانـۍ لـه وتلـو څخـه وروسـته 

مـې زړه و چـې ځـان تـه شـخصي ټکـي 

موټـر ونیسـم، خـو سرک کـې د موټـرو او 

خلکـو ګڼـه ګوڼـه دومـره زیاتـه وه، چـې 

غـوره مـې وبللـه پلـی ځـان د شـهزاده تـر 

سرای پـورې ورسـوم. پـه تلـو تلـو کـې بـه 

مـې کلـه نا کله شـا تـه هم مـخ اړولو، چې 

څـوک خـو بـه مـې تعقیبـوي نـه؟!

شـهزاده سرای تـه ورسـېدم، غوښـتل مـې 

ډالـر را ونیسـم، ځکـه پـور مـې پـه ډالـرو 

کـړی و. د خپـل سـیمه وال امـن جـان 

خوسـتي صرافـۍ تـه ورغلم، کلـه يې چې 

پيسـې له ماشـن نـه تېرولې، نو یـو پنځه 

سـويز لـوټ ماشـن تېـر نـه کـړ. ما تـه يې 

وويـل، چـې دا يو لـوټ خو جعـلي دی، ما 

ورتـه وويـل چـې همـدا اوس مې لـه کابل 

بانـک نـه پیسـې راوړې! دوی را تـه وويل، 

چـې دا څـه نـوې خـبره نـه ده، خـو لـوټ 

پخپلـه پـه لاس کـې وګـوره لږ سـپک دی. 

د هغـه لـوټ پـر ځـای مـې بـل لـه خپلـې 

بټـوې څخـه ورکړ، کور ته چـې راغلم لوټ 

مـې ښـه وکتلو، ډېـر په مهارت جوړ شـوی 

و، بـازار کـې ما چلولی شـوی، خو له ځانه 

سره مـې وويـل چـې نـه! زه بـه دا کار نـه 

لـوی خیانـت اصـلي  د دغـه  بایـد  کـوم، 

سرچينـه پیدا شي، یقینـاً زه یوازینی کس 

بـه نه یـم او دا لړۍ که قطـع نه شي، ملي 

اقتصـاد ته لـوی ګـوزار دی.

وم، چـې څـه  پـه همـدې سـوچونو کـې 

وکـړم او لـه کومـه ځایـه يـې پيـل کـړم؟ د 

نـوي کابـل بانـک منجرانـو تـه ورشـم؟ ایـا 

دوی بـه لـه مـا سره همـکاري وکـړي، کـه 

دوی خپلـه هـم پـه کـې ښـکېل وي، نو ما 

تـه به نـورې سـتونزې جوړې کـړي؟! دوه- 

درې ورځـې مـې پـه همـدې هکلـه سـوچ 

کولـو، ځينـو ملګـرو تـه بـه مـې دا کیسـه 

وکـړه، دوی بـه را تـه ويـل ځـه مـه پسـې 

ګرځـه دا افغانسـتان دی، خـو زمـا زړه نـه 

تسـکین کېـده.

څـو ورځـې وروسـته مـې وپتېلـه، چـې د 

افغانسـتان بانـک ته ورشـم، ځکـه مرکزي 

بانـک دی او د ټولـو بانکونـو د کنټـرول او 

نظـارت چارې په دوی پـورې اړوندې دي. 

را یاد شـوه، چې هلته مې يو دوست شته، 

هغـه مـې راپیـدا کـړ، جعلي لـوټ مې هم 

ورښـکاره کـړ او غوښـتنه مـې تـرې وکـړه، 

چـې د بانـک لـه رييس سره راتـه د لیدنې 

زمينـه برابـره کـړي، خـو رييـس او لومـړی 

مرسـتیال پـه دفترونـو کـې نـه وو، ویل يې 

په سـفر تلـلي، بالاخـره دویم مرسـتیال ته 

ورغلـو، چې ښـه روغبړ او ښـه وضعیت يې 

را سره وکـړ. مـا هـم ټولـه کیسـه ورتـه تېره 

کـړه او دا مـې هـم ورتـه وويـل، چـې زما د 

معلوماتـو لـه مخـې ستاسـو د کمـرو لخـوا 

اخیسـتل شـوې ويډيـو تـر شـپږو میاشـتو 

پورې سـاتل کېږي او تر هغې وروسـته بیا 

آرشـيف کېـږي، چـې دوی يـې هـم پخلی 

وکـړ. بیـا مـې وړاندیـز ورتـه وکـړ، چـې لـه 

بانـک نـه پـه اخیسـتل شـوي رسـید کـې 

دقیقـاً سـاعت او دقيقـې ليکل شـوې او د 

غرفـې شـمېره مـې هم ورتـه وښـودله او پر 

دې مـې ټينـګار وکـړ، چـې صراف د طـرز 

العمـل خـلاف چـاره تـر سره کـړې، ځکـه 

ورکـول  پيسـې  کلـه  تـه چـې  پرودونکـو 

کېـږي، بایـد د دوی د سـترګو پـه وړانـدې 

پیسـې له ماشـینه تېرې کړي. زما وړانديز 

دا و، چـې کـه پـه ناڅاپـي توګـه د همدې 

مرکـزي برانـچ ټولـه ودانـۍ وپلټـل شي، 

چـې څومـره نـورې جعـلي پيسـې هلتـه 

موجـودې دي؟!

مرسـتیال لـه مـا نـه ډېـره مننـه وکـړه او 

لـه بانکـي رسـيد او جعـلي پیسـو نـه يـې 

عکـس واخیسـت او زیاتـه يـې کـړه، چـې 

د نـوي کابـل بانـک لـه رييـس سره زه پـه 

وايـبر بانـدې دغـه عکسـونه شریکـوم او د 

موضـوع پلټنـه کـوم او پـه یـوه اونـۍ کـې 

بـه تاسـو تـه هـم مالومـات درکـړم! زه هـم 

ډېر خوشـاله شـوم، د دوی کارت مې ترې 

واخیسـت او ترې رخصت شـوم. زه په دې 

هم ډېر خوشـاله وم، چې خپل مسـووليت 

مـې ادا کـړی و.

زه د يـو ښـه خـبر او اجرااتو پـه تمه وم، خو 

یـوه اونـۍ، دوې اونـۍ او بلـه اونـۍ يوه په 

بلـه پسـې تېرېدلـې، خـو هېچـا هـم زنګ 

را تـه ونـه کـړ. فکـر مـې وکـړ چـې کېدای 

شي کار بـه شـوی وي، خـو زمـا ټلیفـون 

بـه مـروف یـا سـایلنټ و او دوی بـه زنګ 

کـړی وي. بیا مې په خپله دویم مرسـتیال 

تـه زنـګ وکـړ او هغـه خـبره مـې وریـاده 

کـړه. د ده ځـواب دا و: »مه برایشـان ګفتم 

ولـی آنهـا قبـول نکـردن!«. د دغـه ځـواب 

پـه اورېـدو سره هـک حیـران شـوم، نـو مـا 

ورتـه وويـل چـې دا خـو طبيعـي ده، چـې 

غـل خـو خپله غلا نـه مني، خو تاسـو باید 

پلټنـې کـړې وای. خـو د ده ځـواب بیا هم 

منفـي و! بالاخـره مـې ورته وويل که تاسـو 

تـر  بـه خـبره  نـو زه  اقدامـات ونـه کـړئ، 

رسـنیو ورسـوم. بیـا هـم ډېره غیـر منطقي 

ځـواب: »هـر چـه میکنـی دلـت!«. اوس 

خـو تـر هغـه جعـلي پنځـه سـويز، د دغـه 

بـې مسـووليته مسـوول کـس ځـواب ډېـر 

خوابـدی کـړی وم. دلتـه نـو دوه خـبرې 

وې، یـا دغـه شـخص دومـره بـې کفایتـه 

دی، چـې حتـی د موضـوع پـر اهمیـت نه 

پوهېـږي او یـا هم د همـدې کړۍ شریک 

دی.

څـو ورځـې متواتـر، هر ځـای کـې به چې 

لـه نـږدې ملګـرو سره مخ کېدم، دا کیسـه 

محتـاط  دوی  چـې  کولـه،  ورتـه  مـې  بـه 

اوسي. خـو یـوه ورځ پـه پغـمان کـې يـوه 

ملګـري کـره مېلمـه وم، چـې هلتـه مـې 

هـم دا کیسـه وکـړه، د ملګـري مېرمنـې 

مـې چـې د يـوه ښـوونځي مدیـره ده راتـه 

وويـل، چـې د دوی پـه ښـوونځي کـې يې 

يـوې ښـوونکي تـه د معـاش په پيسـو کې 

درې نیـم زره افغانـۍ جعـلي ورکـړې وې، 

چـې بیـا هغـه بانـک تـه ورغلـه چـې زمـا 

نیمايـي معاش چې تاسـې جعـلي راکړئ، 

نـو زه څـه وخـورم؟ بیـا هلته د بانـک مدیر 

ورتـه ويـلي وو، »خـر اسـت برایـت تبدیـل 

میکنیـم« او پيسـې يـې ورتـه بدلـې کړې، 

چـې دا خپله یو ښـه ثبـوت دی، چې ولې 

يـې جعـلي پيسـې ورتـه بدلولـې؟!

یـوه مـوده وروسـته مـې لـه خپلوانـو سره 

یـوې میلـې تـه تللـی وم، چـې هـر رقـم 

جریـان  دا  پيسـو  د  مـا  وو،  راسره  خلـک 

بیـا تېـر کـړ. زمـوږ یـو خپـل چې سـوداګر 

لـه  چـې  پنجشـنبه  هـره  يـې،  ويـل  دی 

راټولـې  پيسـې  اوګرايـي  د  دوکاندارانـو 

لوټونـه  جعـلي  درې  دوه-  خامخـا  کـړم، 

پـه بنډلونـو کـې را ووځـي، څرنګـه چـې د 

ټولولـو پـر مهـال لـه مـا سره د پيسـو چک 

کولـو ماشـین نه وي، نو ما تـه معلومات نه 

وي، چـې لـه چا نه مې اخیسـتی او زه يې 

هـم بیا نـورو ته ورکوم، نو دا جعلي پیسـې 

پـه دوران کـې دي.

یـو بـل صراف مـا تـه دا متـل تېر کـړ: چې 

پـه يـوه ګل نه پسرلـی کېږي!

مـا ورتـه پـه ځـواب کـې دا وجیـزه وويلـه: 

»څـوک چـې مبـارزه کـوي، کېـدای شي 

ويـې ګټـي، کېـدای شي ويـې بایـلي، خو 

اولـه يـې  نـه کـوي؛ لـه  څـوک يـې چـې 

بایللـې!«

تـه  لوسـتونکو  ګرانـو  قضـاوت  نـو  نـور 

پرېـږدم؛ کابـل بانـک د میلیاردونـو پيسـو 

یـو بانـک و، چـې يـو ځـل خـو یـوې بلـې 

کـړۍ بـې اعتبـاره او پـه ګونـډو کـړی و، 

چـې په سـختۍ يـې بېرته پر پښـو ودرولو. 

ولسـمشر ته دې خـدای اوږد عمر ورکړي، 

خـو کـه پـه رښـتیا هـم زر کلـن شي او هر 

څومـره ښـې برنامـې هـم ولـري، خـو چې 

د دغـې مافیـا مخـه ونـه نيـول شي، هـره 

څـه بـه عبـث وي؛ لکـه پـه ګـدام کې چې 

مـوږک وي، لـه یـوې خـوا بـه غلـه راځـي 

او لـه بلـې خـوا بـه یـوازې مـوږک ډېرېږي 

او چاغېـږي! کـه هـر څومـره هـم مرکـزي 

بانـک بـازار تـه د افغانیو د ارزښـت سـاتلو 

پـه موخـه ډالر ليلام تـه وړاندې کـړي، بیا 

بـه هـم افغانـۍ ثبـات ونه مومـي، څو چې 

زمـوږ د اقتصـاد له سـټې څخـه دا چنجي 

ونـه ایسـتل شي!!!

نوی کابل بانک 
د نويو غلو په ولکه کې؟!

لیکنه: اجمل روهي

اجرایه رییس عبدالله عبدالله ویلي، اوسنیو 

نړیوال  اړتیا ده چې  کتو،  په  ته  شرایطو 

ځواکونه په افغانستان کې پاتې شي.

نړیوالو  د  افغانستانه  له  ویلي،  نوموړي 

ځواکونو وتل یوازې د طالبانو غوښتنه نه، 

بلکې د دغه هېواد د خلکو غوښتنه هم ده، 

خو اړتیا ده چې د سولې تر ټینګېدو پورې 

په افغانستان کې پاتې شي.

نوموړي زیاته کړې: »طالبان غواړي چې 

بهرني قوتونه په افغانستان کې ونه  اوسي، 

دا د دوی غوښتنه ده او دا د افغانستان 

د  یا  زموږ  خو  ده،  هم  غوښتنه  خلکو  د 

قواوو  دغو  د  نظر  په  د خلکو  افغانستان 

حضور ته تر هغو چې په  دې هېواد کې 

سوله راځي او جګړه روانه وي اړتیا شته، خو 

جګړه په افغانستان کې د نړیوالو ځواکونو له 

حضور مخکې هم د طالبانو او د افغانستان 

د نورو خلکو ترمنځ پیل شوې وه.«

دا په داسې حال کې ده، چې اوسمهال په 

افغانستان کې کابو ۱۶ زره نړیوال ځواکونه 

د ناټو د غوڅ ملاتړ ماموریت په چوکاټ کې 

دنده ترسره کوي، چې له دې ډلې ۱۴ زره 

 یې امریکایي سرتېري دي.

امریکایي رسنیو څو میاشتې مخکې راپور 

اداره  ټرمپ  ولسمشر  د  چې  و،  ورکړی 

نیت لري، څو خپل نیمایي یعنې اووه زره 

امریکایي سرتېري له افغانستانه وباسي. 

ټرمپ ویلي چې متحده ایالتونه په کال 

کې ۵۰ میلیارده ډالره په افغانستان کې 

مرفوي.

له افغانستانه د امریکایي ځواکونو د وتلو 

په اړه د راپورونو تر خپرېدو وروسته، داسې 

راپورونه هم خپاره شول چې افغان ولسمشر 

اشرف غني د روان زېږدیز کال په جنوري 

کې ولسمشر ټرمپ ته په یوه استولي لیک 

کې وړاندیز کړی، چې په  دغه هېواد کې د 

امریکایي سرتېرو د ساتلو لپاره دې د هغوی 

لګښتونه کم کړي.

عبدالله د ازادي راډیو د دې پوښتنې په 

ځواب کې، چې ایا ټرمپ ته په استولي 

لیک کې له تاسو سره هم مشوره شوې وه، 

ویلي: »په  دې کې مشوره نه  وه شوې، خو 

زه وایم چې په ټولو مسایلو کې به معنی 

د مشورې دا نه  وي، چې کارونه له خنډ 

یا ځنډ سره مخامخ کېږي، بلکې مشورې 

ته اړتیا شته«.

تر  سولې  د  کې  افغانستان  په  عبدالله 

ټینګېدو د نړیوالو ځواکونو پر پاتې کېدو په 

 داسې حال کې ټینګار کوي، چې طالبانو 

له امریکایي پلاوي سره په خبرو کې له دغه 

هېواده د ټولو نړیوالو ځواکونو پر وتلو ټینګار 

کړی دی.

عبدالله: اوسنیو شرایطو ته په کتو اړتیا ده چې بهرني ځواکونه په افغانستان کې پاتې شي

۳ مسیر

پــه دې وروســتیو کــې پــه هوایــي بریدونــو 

ــه  ــه اوج ت ــرګ ژوبل ــړو م ــي وګ ــې  د ملک ک

رســېدلې ده. تــر ننګرهــار، میــدان وردګــو، 

ــه  ــازه پېښ ــه ت ــته، پ ــمان وروس ــا او لغ پکتی

تــه  وګــړو  ملکــي  کــې  غــزني  پــه  کــې 

مــرګ ژوبلــه اوښــتې ده. د راپورونــو لــه 

ــت  ــزني ولای ــو د غ ــي ځواکون ــې، هوای مخ

د انــدړو ولســوالۍ پــه لېوانــو کلي کــې پــر 

ــد  ــي بری ــر هوای ــي موټ ــافر وړونک ــوه مس ی

کــړی دی. عینــي شــاهدان او د ســیمې 

اوســېدونکي وایــي چــې پــه بریــد کــې ۱۳ 

ــوي دي. ــهیدان ش ــړي ش ــي وګ ملک

پــه  هممهالــه  سره  خــبرو  لــه  ســولې  د 

او هوايــي  هېــواد کــې چاڼيــز عملیــات 

بریدونــه اوج تــه رســېدلي دي. تــر ډېــره 

ــه  ــي بریدون ــه هوای ــې دغ ــږي چ ــل کې وی

ــه  ــو ل ــو ځواکون ــات د بهرنی ــز عملی او چاڼي

لــوري تــرسره کېــږي، خــو پــه ډېری مــواردو 

کــې افغــان ځانګــړي ځواکونــه هــم پــه 

شــپنیو عملیاتــو کــې برخــه اخــلي او پلټنې 

کــوي. د همدغــو عملیاتــو پــه لــړ کــې پــه 

ــمان  ــزني، لغ ــو، غ ــدان وردګ ــار، می ننګره

ــرګ  ــه م ــان ت ــو کــې ملکی ــا ولایتون او پکتی

ژوبلــه اوښــتې ده، خــو حکومــت تــر دې 

ــوم  ــې ک ــل ک ــه مقاب ــو پ ــو پېښ ــه د دغ دم

غبرګــون نــه دی ښــودلی.

پــه میــدان وردګــو کــې پــه تېــرو دوو اونیــو 

کــې پــه دوو ولســوالیو کــې پــه هوایــي 

بریدونــو کــې ملکیانــو تــه مــرګ ژوبلــه 

پــه  وردګــو  د  ځــل  لومــړی  ده.  اوښــتې 

جلګــه او دویــم ځــل د ســیداباد پــه تنګــي 

کــې هوايــي بریدونــه وشــول. پــه دواړو 

بریدونــو کــې ملکــي وګــړو تــه مــرګ ژوبلــه 

ــې  ــوي چ ــا ک ــت ادع ــو حکوم ــته، خ واوښ

ــه  ــان پ ــله وال طالب ــې وس ــو ک ــه بریدون پ

نښــه شــوي دي. د میــدان وردګــو والي 

ــه  ــې سره پ ــیر ورځپاڼ ــه مس ــال ل ــه مه هغ

ــې  ــې دوی د پېښ ــلي وو، چ ــې وی ــبرو ک خ

ــی دی،  ــلاوی ګومارل ــو پ ــاره ی ــې لپ د پلټن

خــو تــر دې دمــه د دغــه پــلاوي د څېړنــو او 

پلټنــو پایلــه لــه رســنیو سره نــه ده شریکــه 

ــوې.  ش

ــو  ــدان وردګ ــه می ــې، پ ــړ ک ــدې ل ــه هم پ

ــد  ــر ض ــو پ ــي بریدون ــې د هواي ــزني ک او غ

لاریونونــه هــم وشــول. حکومــت تــر دې 

دمــه د لاریــون کوونکــو پوښــتنو تــه ځوابونه 

نــه دي ویــلي، خــو لاریــون کوونکــي وایــي 

چــې د حکومــت دا بــې پروایــي بــه دوی د 

ــه اړ کــړي. ــد غبرګــون ښــودلو ت تون

ــړو  ــي وګ ــې د ملک ــو ک ــي بریدون ــه هواي پ

تــه  اوج  مهــال  داســې  ژوبلــه  مــرګ 

د  وړانــدې  رســېدلې، چــې څــو ورځــې 

ــر  ــف اتم ــد حنی ــو نومان ــمشریزو ټاکن ولس

د ملکــي وګــړو لــه بوږنوونکــو شــمېرو پــرده 

پورتــه کــړه. هغــه وویــل، چــې پــه تېــرو 

پنځــو کلونــو کــې ۵۱ زره ملکیــان وژل 

نــور ټپیــان  پــورې  تــر ۹۸ زره  او  شــوي 

شــوي دي. د ده پــه خــبره، د حکومــت بــې 

پروايــي او د ملکــي وګــړو د ژونــد خوندیتابه 

تــه د ژمنــو نــه عمــلي کــول، د دغــه مــرګ 

ژوبلــې د لوړېــدو ســتر لامــل دی.

د دې ترڅنــګ پخــواني ولســمشر حامــد 

کــرزي هــم د ملکــي وګــړو پــر دغــه مــرګ 

ــلي  ــه اندېښــنه ښــودلې وه. کــرزي وی ژوبل

ــبرې  ــولې خ ــوا د س ــوې خ ــه ی ــې ل وو، چ

ــي  ــه هواي ــې خــوا پ ــه بل ــې دي، خــو ل روان

بریدونــو کــې ملکــي وګــړو تــه مــرګ ژوبلــه 

ــه  ــولی شي. هغ ــان رس ــه زی ــولې ت اړول س

ــور دې  ــر حکومــت هــم غــږ کــړی چــې ن پ

ــو کــې د ملکــي وګــړو د  ــه هوايــي بریدون پ

تلفاتــو مخــه ونیــي، ځکــه دا بــه فاصلــې 

ډېــرې کــړي او لــه دغــو فاصلــو بــه دښــمن 

ــه کار واخــلي. ــه ګټ د خپــل ځــان پ

د ملکي مرګ ژوبلې اوج؛
په غزني کې هوایي برید ۱۳ ملکي وګړي وژلي دي

پامپیو،  مایک  وزیر  بهرنیو چارو  د  امریکا  د 

له وینزويلا د ټولو امریکایي ډیپلوماتانو او د 

هغوی د کورنیو د ایستلو امر کړی دی.

له  خوا  وزارت  چارو  بهرنیو  د  هېواد  دغه  د 

له  پامپیو  د  کې  خبرپاڼه  شوې  خپره  په 

د  لکه  پرېکړه  دا  چې  شوي،  ویل  خولې 

تېرې جنوري میاشتې د ۲۴مې د پرېکړې 

خرابېدو  د  وضعیت  د  وینزويلا  د  څېر  په 

څرګندونه کوي او هم په  دغه هېواد کې د 

امریکا سفارت د کارکوونکو په اړه د امریکا 

د پالیسۍ نتیجه په ډاګه کوي، چې دوی تر 

فشار لاندې دي.

ویل شوي، چې  نه  دي  دا  په خبرپاڼه کې 

په  اوسه  تر  ډیپلوماتان  امریکایي  څومره 

وینزويلا کې پاتې دي او په څومره وخت کې 

باید له دغه هېواده ووځي.

وینزويلا  له  چې  ده  کې  حال  داسې  په  دا 

د  ایستلو  د  ډیپلوماتانو  امریکایي  ټولو  د 

د  مخکې،  ساعته  څو  اعلان  تر  پرېکړې 

هغه  پر  روسیې  د  ایالتونو  متحده  امریکا 

بانک بندیزونه ولګول، چې د وینزويلا د تېلو 

له دولتي شرکت سره معاملې کوي.

د امریکا د خزانې وزارت د بهرنیو شتمنیو د 

کنټرول ادارې د یکشنبې په ورځ په یوه بیان 

 Mosnarbank« کې ویلي، چې د روسیې د

پرې  امریکا  چې  بانک   »Evrofinance

بندیزونه لګولي، شتمني یې په تېر ۲۰۱۸ 

ز کال کې په سلو کې ۵۰ سلنه زیاته شوې 

ده.

کال کې جوړ  ز  په ۲۰۱۱  بانک چې  دغه 

شوی او مرکزي دفتر یې په مسکو کې دی، 

د روسیې د بانکونو یوه ډله او د وینزويلا ملي 

پراختیایي صندوق  یې ګډ مالکان دي.

د امریکا د خزانې وزیر سټیون منوچېن ویلي 

چې دغه اقدام د دې ښکارندویي کوي، چې 

متحده ایالتونه به د هغو بهرنیو مالي موسسو 

پر وړاندې چې د مادورو د غیر قانوني رژیم 

له دوام، د دغه هېواد د اقتصاد له خرابېدو او 

بشري بحران سره چې د وینزويلا خلک  یې 

اغېزمن کړي، مرسته کوي؛ اقدامات وکړي.

د  چې  ورکړی  خبرداری  راز  دغه   منوچېن 

نېکولاس مادورو د نامشروع رژیم پر وړاندې 

به نورو بندیزونو لګولو ته هم دوام ورکړي.

امنیت سلاکار جان  امریکا د ملي  د  بلخوا 

بولټن نړیوالو بانکونو او مالي موسسو ته جلا 

خبرداری ورکړی دی. 

نوموړي په یوه ټوېټ کې بانکونو ته په اشارې 

ویلي، چې له مادورو او د هغه له همکارانو 

غلا  شتمني  خلکو  د  وینزویلا  د  چې  سره 

کوي، مرسته مه  کوئ.

دا په داسې حال کې ده چې متحده ایالتونه 

د  وینزويلا  د  هېوادونه  نور  زیات   ۵۰ له  او 

ځان  چې  ګوایدو،  خوان  مشر  اپوزيسیون 

 یې په خپله ولسمشر اعلان کړی، د موقت 

ولسمشر په توګه په رسمیت پېژني.

له غیر  بیا  تېر کال  مادورو  دوی ویلي چې 

قانوني لارې ځکه ټاکل شوی، چې مخالفو 

کاندیدانو ته اجازه نه  وه ورکړل شوې، چې 

په ټاکنو کې ګډون وکړي.

متحده ایالتونو له وینزویلا د خپلو ټولو 
ډيپلوماتانو د وتلو امر کړی دی

د ملي امنیت شورا سلاکار حمدالله 

محب ویلي، چې د افغانستان خلکو 

او حکومت د سولې لپاره خپله ژمنتیا 

ښکاره کړه، خو طالبان د سولې له 

فرصتونو په ګټې اخیستنې کې پاتې 

راغلي دي.

نیویارک کې  په  نوموړي وړمه ورځ 

د  ته  شورا  امنیت  ملتونو  ملګرو  د 

خبرو پر مهال په افغانستان کې له 

ډيموکراټیک بهیره د قوي ملاتړ لپاره 

مننه کړې او ویلي یې دي، چې افغان 

حکومت په راتلونکو ټاکنو کې د دغه 

سازمان پر دوامداره تخنیکي ملاتړ 

حساب کوي.

دغه  شورا  امنیت  ملتونو  ملګرو  د 

ناسته د افغانستان په اړه جوړه شوې 

وه، چې د افغانستان لپاره د ملګرو 

ملتونو سرمنشي هم پکې د افغانستان 

په اړه خپل راپور وړاندې کړی دی.

ملي  د  افغانستان  د  هم  څه  که 

امنیت سلاکار ویلي، چې افغانستان 

له ترورېزم سره د مبارزې په لومړۍ 

کرښه کې قرار لري او په خبره یې، 

د تروريستي ډلو په مقابل کې جګړه 

یوازې د افغانستان مسوولیت نه دی.

له  چې  غوښتي  نړیوالو  له  هغه 

ترورېزم سره د مبارزې په برخه کې 

وکړي.  مرسته  سره  افغانستان  له 

نوموړي دغه راز ویلي چې سولې ته 

بېړنۍ اړتیا شته، خو نه په هره بیه.

د  باید  »سوله  کړې:  زیاته  محب 

ځانګړو کسانو ترمنځ معامله نه، بلکې 

ټولشموله او د یوه نوي افغانستان 

افغانانو  په  سوله  که  وي.  استازې 

پورې اړه لري او د افغانانو په واسطه 

تامینېږي، نو د دې سولې په اړه باید 

خپله افغانان معامله وکړي.«

نوموړي دې ته په اشارې چې افغان 

حکومت او خلکو د سولې لپاره خپله 

ژمنتیا ښودلې، زیاته کړې چې اوس 

د دې وخت را رسېدلی، څو طالبان 

ثابته کړي، خو دوی د  خپله ژمنه 

سولې له فرصتونو په استفاده کې 

پاتې راغلي دي.

نوموړي له طالبانو غوښتي چې بین 

الافغاني خبرې پیل کړي او په هېواد 

ته  پای  تاوتریخوالی  او  جګړه  کې 

ورسوي.

محب ویلي: »سره له دې هم موږ له 

طالبانو سره مستقیمو خبرو ته تیار یو، 

که دوی په رښتیا هم سوله غواړي، 

باید په عمل کې ثابته کړي، نه دا 

چې زموږ د امنیتي سرتېرو او بېګناه 

خلکو پر وړاندې خپلو حملو ته دوام 

ورکړي«.

د پاکستان د بهرنیو چارو وزیر شاه 

محمود قریشي ویلي، چې د قطر 

طالبانو  د  کې  دوحه  پلازمېنه  په 

او امریکا د استازو ترمنځ په خبرو 

کې پرمختگونه شوي، خو نوموړي 

د دغو پرمختگونو په اړه جزیات نه 

دي ورکړي.

نوموړي دغه څرګندونې داسې مهال 

کړې، چې د افغان سولې لپاره د 

ایالتونو ځانگړی  متحده  د  امریکا 

استازی زلمی خلیلزاد له نږدې دوو 

اونیو راهیسې، له طالب استازو سره 

په دوحه کې پر خبرو بوخت و، چې 

یادې خبرې پرون پای ته رسېدلې 

دي.

که څه هم د دې غونډې په هکله 

چې له تمې زیات دوام یې وکړ، لږ 

د  خو  دي،  راوتلي  ته  بهر  جزیات 

پاکستان د بهرنیو چارو وزیر په دې 

غونډه کې د »پرمختگونو« د رامنځته 

کېدو خبره کړې ده .

قریشي تېره ورځ په اسلام آباد کې 

وزیر  له  چارو  بهرنیو  د  جرمني  د 

خبري  گډ  یو  په  سره  هایکوماس 

کنفزانس کې ویلي: »پاکستان په 

افغانستان کې ټولې ډلې هڅولې 

بین  بامفهومه  او  کېني  سره  چې 

الافغاني خبرې وکړي«.

د  چې  ده  کې  حال  داسې  په  دا 

افغانستان حکومت او نړیواله ټولنه 

پر بین الافغاني خبرو ټینگار کوي، 

خو طالبان بیا له افغان حکومت سره 

له مستقیمو خبرو ډډه کوي.

امنیت  د ملي  افغانستان  د  بلخوا 

شورا سلاکار حمدالله محب هم د 

دوشنبې په ورځ د افغانستان په اړه 

د ملگرو ملتونو د امنیت شورا ناستې 

ته په خبرو کې ویلي، چې له افغان 

حکومت سره د طالبانو مستقیمې 

خبرې یوه بېړنۍ اړتیا ده، خو په خبره 

یې، طالبان د سولې له فرصتونو په 

ګټنه کې پاتې راغلي دي.

محب زیاته کړې: »موږ له طالبانو 

ته  خبرو  مخامخ  سولې  د  سره 

چمتووالی لرو. که طالبان په رښتیا 

باید  یې  هغوی  غواړي،  سوله  هم 

عمل کې ثابته کړي. نه دا چې د 

بې ګناه خلکو او د امنیتي ځواکونو 

پر ضد خپلو بریدونو ته دوام ورکړي.«

د اسوشیټېډ پرېس اژانس د راپور له 

مخې، امریکا له پاکستانه غوښتي، 

په خبرو کې  له طالبانو سره  چې 

مرسته وکړي، څو د امریکا په تاریخ 

کې تر ټولو اوږده جگړه یې پای ته 

ورسېږي.

محب: طالبان د سولې له فرصتونو په ګټې 

اخیستنې کې پاتې راغلي دي

قریشي: د امریکایي او طالب استازو ترمنځ په خبرو کې 

پرمختګونه شوي دي

د )ډيورنډ توره کرښه( کتاب تازه پښتو ته 

لیکوال راجیف  ژباړل شوی دی. د کتاب 

هېواد  بابرزي  یې  ژباړه  پښتو  دی،  ډوګرا 

دوست کړې ده، چې همدا پښتو بڼه یې 

ټول ټال ۳۶۱ مخونه لري.

اوسنۍ سیاسي جغرافیې  د  افغانستان  د 

او  ډيورنډ  د  کړکېچونه  ډېر  موجود  اړه  په 

کې  شالید  حقوقي  په  مسئلو  نورو  ورته 

دغه  د  کلونه  کلونه  موږ   دي.   نغښتي 

داعیې په پالنه او ګټنه کې د سر او مال 

قرباني ورکړې ده او لا هم دغه لړۍ روانه 

ده.

زموږ ځوان نسل اوس هم د ډيورنډ په اړه 

په  ډيورنډ  د  او  پوهېږي  نه  خبرو  ډېرو  پر 

لاس  پسې  مرهم  په  ټپ  ژور  دغه  د  نامه 

کې  کره  خاورینه  دغه  په  موږ   وهي.  تپ 

راتلونکي  خپل  د  ولسونه،  ورکي  لار  پراته 

په ورکه پسې هاخوا دېخوا ګرځو،  خو پوه 

نه یو چې زموږ  د موجود ناورین ستره برخه  

همدا د ډيورنډ په نامه موجوده منحوسه او 

نامنلې کرښه ده، چې هېڅکله افغان ولس 

نه ده منلې او نه به یې ومني.

که  تاریخ  سیاسي  او  ټولنیز  افغانستان  د 

وکتل شي، نو اصلي چورلیز یې وسله واله 

اصلي  چې  دي،  جګړې  جنګ  او  مبارزه 

د  ده.   کرښه  کرغېړنه  همدا  یې  محور 

بدلون  علمي  یوه  د  پاڼه  هېڅ  تاریخ  دغه 

نه چا دې  او  نه کوي  او خوځښت خبرې 

یې  لاملونه  دی.  کړی  ښه  زړه  ته  قربانۍ 

دلته  یې  لامل  ستر  خو  وي،  ډېر  ښایي 

ناوړه حاکم دود دی، چې یوازې د ټوپک 

پر اتلولۍ پکې ناز کېږي.

کم  څه  تړون  له  کرښې  فرضي  ډيورنډ  د 

هم  یې  لا  خو  تېرېږي،  پېړۍ  نیمه  یوه 

ولس  افغان  پر  ورځ  هره  او  مړ  دی  نه  اور 

سوزېږي. که ووایو چې د ډيورنډ کرښې په 

اړه په مستقیم او غیر مستقیم ډول لسګونه 

وي  نه  مو  به  مبالغه  شوي،  لیکل  کتابونه 

کړې.

د  چې  ده  مهمه  دې  په  مسئله  ډيورنډ  د 

زرګونو انسانانو ژوند ور پورې تړلی دی او 

تر ټولو مهمه دا، چې له کلونو کلونو یې پر 

افغان ولس اغېز کړی، ځورولی یې دی او 

لا یې هم دغه تنده نه ده ماته شوې. 

اړه  په  کرښې  فرضي  دغه  د  کتاب  دغه 

او  معقول  ته  پوښتنو  هغو  ډېرو  ستاسې 

جامع ځواب وايي، کومې چې له ډېر وخت 

لکه،  پاتې شوې دي.  راپدېخوا بې ځوابه 

د دغه کرښې له رامنځته کولو د انګرېزانو 

د دې لامل شول  و؟  څه شی  هدف څه 

چې امیر عبدالرحمن خان یو داسې سند 

لاسلیک کړي؟ ایا دغه هوکړه تل پاتې وه؟ 

د دې او ورته لسګونو پوښتنو ځواب په دغه 

کتاب کې پيدا کولی شی.

چې  ده  دا  ځانګړنه  ښه  ټولو  تر  کتاب  د 

لیکلی  ډوګرا  راجیف  لیکوال  بهرني 

دی.  له دې مخکې د ډيورنډ په اړه ډېرو 

افغانانو کتابونه لیکلي وو، چې ځینې یې 

ځینو  په  او  وو  نه  پوره  تله  په  معلوماتو  د 

له احساساتو هم کار اخیستل شوی  کې 

و، خو دغه کتاب بیا بهرني او په اصطلاح 

منځګړي لیکوال لیکلی دی.

په ټوله کې مو دغه کتاب د ډيورنډ کرښې 

په اړه له هغو رازونو خبروي، چې تر اوسه 

پټ ساتل شوي وو.

له  کتاب  دغه  شي  کولای  وال  مینه 

اکسوس او د ښار له نورو لویو کتابپلورنځیو 

څخه په مناسب قېمت تر لاسه کړي.

ډيورنډ توره کرښه
اکسوس کتابپلورنځی 

د کـتـــاب خبــرې

ټامه ته پر خوښۍ، پرمختګ او بري باور لرې. 

د خوښۍ خبرې کوه  نو:  

د پرمختګ خبرې کوه 

او د بري خبرې کوه 

ته ډېرې انګېزې لرې ټامه، سختې ډېرې انګېزې لرې. 

نو انګېزې وکاروه، هېڅ شی دې مخه نه شي نیولای ټامه، هېڅ شی.

ټامه ته خوشبینه یې، نو خپله خوشبیني وښیه. 

ټامه ته ښکلی ښکارې او ټامه ته ښکلی فکر کوې، نو همداسې اوسه. 

ټام سټالي ته پرون هم غوره وې او نن به هم تر پرون غوره یې، نو ورځه ټامه، پر مخ لاړ شه.( 

د ټام د سوداګریزې خبرتیا ښېګڼه دا ده چې په فعالیت او بریالیتوب کې ورسره مرسته 

کوي. ټام وایي: )له خپلو ارزښتونو پېژندلو مخکې مې ځان د ټولو خلکو مخکې کوچنی 

باله، خو نن مې داسې څه ترلاسه کړي چې ماته ارزښت او باور راکوي، د بري احساس 

کوم او تلپاتې بری غواړم.( 

خپله شخصي سوداګریزه خبرتیا به څنګه جوړوو؟ 

لومړی خپلې شتمنۍ او خپل امتیازات وشمېرئ. ځان وپوښتئ چې: )زما ښېګڼې څه 

دي؟( د دې په تشریح کولو کې مه شرمېږئ. 

بیا دا ټکي په یوه پاڼه ولیکئ او د خپل ځان د ستاینې یوه سوداګریزه خبرتیا ترې جوړه 

دی،  غږېدلای  څنګه  سره  ځان  له  چې  وګورئ  ولولئ،  بیا  خبرتیا  سټالي  ټام  د  کړئ. 

هماغسې له ځان سره وغږېږئ، بیخي روانې او ارامې خبرې وکړئ. دا خبرتیا مو چې 

لوستله، نو له ځان پرته د بل هېچا په اړه فکر مه کوئ. 

درېیم، دا خبرتیا په یوازې ځای کې لږه تر لږه د ورځې یو ځل په لوړ غږ ولولئ. که هندارې 

ته ودرېږئ او ویې لولئ، لا به ښه شي. ځان ژبه )باډي لینګویج( ورسره وکاروئ. خبرتیا په 

جدیت او قاطعیت تکرار کړئ، وینه په رګونو کې وخوټوئ، د خپل بدن تودوخه احساس 

کړئ. 

څلورم: خپله خبرتیا د ورځې څو ځله غلې غلې لولئ. په هر کار کې چې زړورتیا ته اړتیا 

وه، دا ترې یو ځل مخکې لولئ. د نهیلۍ پر وخت یې ولولئ. ذهن کې یې درسره کېنوئ 

او د اړتیا پر وخت یې تکراروئ. 

بله دا چې ښايي په دې کار زیاتره یا ټول خلک در پورې وخاندي. ځکه هغوی به دا نه 

مني چې بری، هدایت شوې فکري لاس ته رواړنه ده. خو خیر دی د خلکو په خبرو پسې 

مه ګرځه، ته عادي انسان نه یې، که د خپلو ارزښتونو په پېژندلو او منلو کې ستونزه لرې، 

له بریالیو خلکو یې پوښتنه وکړه. له هغوی پوښتنه وکړئ او وروسته بیا د خپلو ارزښتونو 

منل پيل کړئ. 

فکر تازه کړئ او د مهمو خلکو په څېر فکر وکړئ

فکر تازه کول مو کارونه تازه کوي او دا د بري تضمین دی. دلته درته یوه اسانه لاره ښودل 

کېږي، په دې طریقه د مهمو خلکو په څېر فکر کولای او خپلو وړتیاوو ته رسېدلای شئ. 

لاندې پوښتنلیک د یوه لارښود په توګه وکاروئ: 

دوام لري...

د  لوی  فکر جادو
لیکوال: دوکتور ډېوېډ شوارتز

ژباړن: میـر احمد یـاد 

شپږم څپرکی
ځـان چې څه ګڼې، هماغه یې

نا مهم کس داسې پېښې ته اندېښنه کوي؟ اندېښنه

 بریالی کس دې حالت ته زړه  نه خوري؟

 مهم کس چې مفکوره ولري، څه کوي؟  مفکوره

 زه پر ځان باوري انسان ښکارم؟ظاهر

 د بریالیو خلکو خبرې کوم؟خبرې

 مهم خلک دا شیان لولي؟مطالعه

 مهم خلک پر دې بحث کوي؟بحث

 مهم کس زما په څېر، دې مسایلو ته غوسه کېږي؟ غوسه

 مهم کس داسې ټوکې کوي؟ ټوکې

 مهم کس د خپل کار په اړه نورو سره څنګه غږېږي؟کار

روانه اونۍ اکسوس کتاب پلورنځي ته تازه راغلي کتابونه
بیه لیکوال / ژباړن د کتاب نوم شمېره

د  مبارزې  د  وړاندې  پر  اداري فساد  د 

څارنې او ارزونې خپلواکې ګډې کمېټې 

ويلي، چې لا هم په پوهنې وزارت کې 

ستونزې شته، چې د هېواد د پوهنې پر 

نظام ناوړه اغېز کړی دی.

افغانستان  په  داسې حال کې چې  په 

کې د نوي تعلیمي کال پیلېدو ته نږدې 

دوې اونۍ پاتې دي، د اداري فساد پر 

ارزونې  او  څارنې  د  مبارزې  د  وړاندې 

خپلواکه کمېټه وايي، په پوهنې وزارت 

کې اوس هم داسې نیمګړتیاوې شته چې 

که د اصلاح لپاره یې اقدامات ونه شي، 

په هېواد کې به د پوهنې پر نظام ناوړه 

اغېز وکړي.

د دې کمېټې مسوولینو تېره ورځ په کابل 

کې یوې خبرې ناستې ته ویلي، چې د 

روان لمریز کال د عقرب په څلورمه یې د 

پوهنې په نظام کې ۱۱۳ نیمګړتیاوې په 

ګوته او د اصلاحاتو لپاره یې یاد وزارت 

ته سپارلې، خو په خواشینۍ سره چې د 

ډېری دغو نیمګړتیاوو د لرې کولو لپاره 

لازم اقدامات نه دي شوي.

ویلي:  سلام  باري  مشر  کمېټې  دې  د 

»موږ د بلخ، جوزجان او سمنګان ولایتونه 

درسي  د  کې  ولایتونو  دغو  په  وکتل، 

کتابونو، ښوونځیو، مسلکي ښوونکو او د 

بودجې او امکاناتو کموالی او همدارنګه د 

پوهنې په چارو کې د زورواکو او د پارلمان 

د غړو مداخلې هغه جدي ستونزې وې، 

چې موږ ورسره مخامخ شو«.

د یادې کمېټې مسوولینو دا هم ویلي 

چې د پوهنې وزارت د ۱۱۳ سپارښتنو 

ته رسیده  مواردو  کابو ۵۰  یې  له ډلې 

ګي کړې، خو هیله ده چې یاد وزارت د 

پوهنې په نظام کې د ټولو ځانګړو شویو 

اقدامات  جدي  لپاره  هوارولو  ستونزو 

وکړي.

دا په داسې حال کې ده چې د افغانستان 

زده  او  تېره ښوونکي  په  او  اکثره خلک 

پوهنې  د  چې  کوي،  شکایت  کوونکي 

نظام د حکومت له هڅو سره سره اوس 

له ډېرو نیمګړتیاوو او ستونزو سره مخ دی 

او دغه وضعیت پر زده کړو منفي اغېز 

کړی دی.

بې  مه  او  ګڼئ  ښې  ډېرې  مه  پیسې   -

خو  دي،  کوونکې  خدمت  ښه  ارزښته، 

دوماس  )الکساندر  دي.  هم  رییس  بد 

) فیلس

لومړیتوبونه  ژوند  د  چې  وایه  مه  ماته   -

دې چېرې دي، یوازې ووایه، چې پیسې 

زه  به  وخت  هغه  مرفوې،  څنګه  دې 

لومړیتوبونه  ژوند  د  ستا  چې  ووایم  تاته 

)جمرډبلیوفریک( دي.  څه 

- تش جېب انسان شاته پاتې نه ساتي، 

بلکې تش زړه او مغز د شاته پاتې کېدو 

سبب ګرځي. ) نورمن وینسټ پیل(

کس  شتمن  پر  کس  ناک  مینه  زه   -

باندې غوره ګڼم او زه یو بې پیسو نارینه 

ته پر شتمن نارینه باندې ترجېح ورکوم. 

) ثمیسټکلس (

خو  خوښېږي،  نه  ډېرې  پیسې  زما   -

ارامتیا  او  هوساینې  د  یې  اندازه  کافي 

ګرځي.)؟( سبب 

- ما ښوونځی پای ته نه دی رسولی، خو 

ډېر شتمن او بریالی یم. ) ټري کول(

- که چېرې خپل کار په سمه توګه ترسره 

کړئ، نو هغه وخت به پیسې ستاسو پر 

تاسو  چې  کسان  هغه  ځکه  راشي،  لور 

ته اړتیا لري، ستاسو پر لور به را جذب 

کوي،  غوښتنه  څخه  تاسو  له  شي، 

ډېرې  په  او  کوي  هیله  څخه  تاسو  له 

پیسې  ته  تاسو  سره  رضایت  او  خوښۍ 

سیلوا( )جز  درکوي. 

کار  لپاره  پیسو  د  یوازې  چېرې  که   -

وکړئ، نو هېڅکله به یې ترلاسه نه کړئ، 

خو که چېرې له هغه کار سره چې کوی 

لومړنی  پېرېدونکی  او  وکړئ  مینه  یې، 

هغه  نو  ورکوئ،  ارزښت  چې  وي  څیز 

بریا ترلاسه کړئ. )ري کراک( به  مهال 

د  کله چې شتمن شوې، څومره چې   -

لګښت په اړه فکر کوې، د پس انداز په 

فرانکلین( )بنجامېن  وکړه.  فکر  اړه هم 

په  لومړیو کلونو کې مې  په  - د کاروبار 

او  لرلې، څو ښه  نه  پیسې  اندازه  کافي 

ناک  مینه  ما  کړم.  استخدام  کسان  وړ 

نه  مې  کارمندان  ښه  خو  لرل،  کسان 

)لوئیزهي( لرل. 

- د پیسو کمښت د بریا مخه نه نیي، 

خو د یوې ښې نظریې نه شتون د بریا 

)کن  کېږي.  بلل  په لاره کې ستر خنډ 

کوټا( ها 

حضور  د  شیطانانو  ټولو  د  مفلي   -

شاو( برنارد  )جورج  ده.  ریښه 

داسې  سره  پیسو  له  کسان  ځینې   -

نه  ته  پای  چې  یې  ترڅو  کوي،  چلند 

وي رسولې، وزګار نه کېني او ځینې نور 

لپاره، خپل ټول  پیسو د ترلاسه کولو  د 

)جوهان  رسوي.  ته  پای  عمر  ارزښتمن 

) ولفګنګ

تاسو  چې  کولای  شي  نه  پیسې   -

خوشاله کړي. زه اوس ۵۰ میلیونه ډالر 

یم،  خوشاله  اندازه  هماغه  په  خو  لرم، 

)آرنولډ  لرل.  مې  ډالر  میلیونه   ۴۸ چې 

) شواټزنګر 

- کله چې ځوان وم، فکر مې کاوه چې 

په ژوند کې پیسې تر ټولو مهم څیز دی. 

چې  یم  ډاډه  یم،  شوی  زوړ  چې  اوس 

وایلډ( )سکار  ده.  همداسې 

هر  به  پیسې  لري،  باور  چې  څوک   -

کار ترسره کړي، نو په ډېر احتمال سره 

کړي.  ترسره  لپاره  پیسو  د  کار  هر  به 

فرانکلن( )بنجامېن 

- څوک چې خبرتیاوې )تبلیغات( دروي، 

انداز کړي، هغه چاته  ترڅو پیسې پس 

پاتې کېږي، چې ساعت خرابوي، ترڅو 

وخت پس انداز کړي. )هنري فورډ(

باید پیسې په خپل سر کې  نارینه  - یو 

)جانتن  کې.  زړه  خپل  په  نه  ولري، 

) یفټ سو

چې  کوي،  خبرې  ژبه  هغه  پر  پیسې   -

)افرابهن( پوهېږي.  پرې  نړۍ  ټوله 

په  کنټرول  پیسو  خپلو  د  باید  تاسو   -

پیسو  د  نو  کنه  واخلئ،  کې  لاس  خپل 

کمښت به مو د تل لپاره کنټرول کړي. 

رمزي( )ډیو 

او  ټلوېزیونونه  کوچني  - شتمن کسان، 

کسان  بېوزله  خو  لري،  کتابتونونه  ستر 

ټلوېزیونونه  غټ  او  کتابتونونه  کوچني 

زیګلار( )زیګ  لري. 

غوږ  وکړئ،  خبرې  چې  تردې  مخکې   -

ولیکئ،  چې  دې،  تر  مخکې  ونیسئ. 

لګښت  چې  دې  تر  مخکې  وکړئ.  فکر 

مخکې  کړئ.  لاسه  تر  پیسې  نو  وکړئ، 

تر دې چې پانګونه وکړئ، څېړنه وکړئ. 

صبر  وکړئ،  نیوکه  چې  دې  تر  مخکې 

دعا  چې  دې  تر  مخکې  ولرئ.  زغم  او 

وکړی، بښنه وکړئ. مخکې تر دې چې 

وکړئ.  هڅه  بیا  ځل  یو  شی،  تسلیم 

ګوښه  دندې  له  چې  دې  تر  مخکې 

دې  تر  مخکې  وکړئ.  انداز  پس  شی، 

چې ومری، نو بښنه وکړئ. )ویلیام وارډ(

مهال  هغه  باید  لپاره  کېدو  شتمن  د   -

لاسته  پیسې  هم  یاست،  ویده  چې 

بیلي( )ډېوېډ  راوړئ. 

پیسې  خپلې  چې  شی،  وکولای  که   -

)جي  یاست.  نه  شتمن  نو  وشمېرئ، 

ګټي( پاول 

راوړي،  لاسته  پیسې  باید  لیکوال  یو   -

وکړي،  لیکل  او  ژوند  شي  وکولای  څو 

خو په هېڅ وجه د پیسو د ترلاسه کولو 

لپاره باید ژوند او لیکل ونه کړي. )کارل 

مارکس(

- که پوهه نه وي، نو پیسې او شتمني په 

له لاسه ځي.)جورج  ډېرې چټکۍ سره 

کلاوسون(

کوئ،  مه  واده  لپاره  پیسو  د  هېڅکله   -

د پیسو د ترلاسه کولو لپاره نورې اسانه 

برنارد شاو( )جورج  لارې هم شته. 

- تقوا او پیسې د تلې دوې پلې دي؛ که 

یوه پورته لاړه شي، نو بله یې هرومرو را 

)افلاطون( ټیټېږي. 

پیسو  د  دي:  ډوله  درې  په  خلک   -

پیسو  د  او  ملګري  پیسو  د  نوکران، 

کارنګي( )ډېل  خانان. 

ژباړه: عطا محمد میاخېل

د نړۍ ځینو مشهورو پوهانو د پیسو په اړه څه انګېرنې درلودې؟
همیانۍ

باري سلام: په پوهنې وزارت کې لاهم زیاتې ستونزې شته چې پوهنیز نظام یې له ګواښ سره مخ کړی دی

په افغانستان کې د ملګرو ملتونو استازي 

د   ياماموتو  تاداميچي  مشر  يوناما  د  او 

طالبانو  والو  وسله  او  حکومت   افغان 

ترمنځ پر مخامخ خبرو ټينګار کړی دی.

نيويارک  په  څرګندونې  دغه  نوموړي 

په  شورا  امنيت  د  ملتونو  ملګرو  د  کې 

هغې ځانګړې غونډه کې کړې، چې د 

وه. شوې  جوړه  اړه  په  افغانستان 

د  یې  ته  غونډې  يادې  چې  نوموړي 

معلومات  اړه  په  وضعیت  د  افغانستان 

ورکول، د سولې د روانو هڅو، راتلونکو 

ولسمشريزو ټاکنو، بشري حقونو، د ښځو 

اړه د  او د بشري وضعیت په  د پياوړتيا 

کړې  خبرې  هکله  په  پرمختياوو  مهمو 

دي.

نوموړي د افغانانو له کړاوه ډک ژوند او 

د جګړې له امله د تلفاتو په هکله چې 

پر ملکيانو يې بدې اغېزې لا هم دوام 

لري، د امنيت شورا غونډې ته معلومات 

ورکړي دي.

د يوناما مشر يو ځل بيا د سولې په هر 

پر  اترو  خبرو  الافغاني  بن  د  کې  پړاو 

ارزښت ټينګار کړی او غوښتنه يې کړې 

او افغان حکومت ترمنځ  چې د طالبانو 

بايد ژر تر  د سولې نېغ په نېغه خبرې 

ژره پيل شي.

د  خلکو  د  افغانستان  د  سوله  نوموړي 

راتلونکي لپاره مهمه بللې او په خبره یې 

چې د افغان ښځو په ګډون بايد دا پروسه 

د افغانانو په مالکيت ترسره شي.

ياماموتو زياته کړې چې د افغان سولې 

او  پروسې د بريا لپاره د نړيوالې ټولنې 

د سيمې د هېوادونو مرسته او همکاري 

اړينه ده.

هغه د افغان حکومت ستاينه هم کړې 

چې د سولې په پروسه کې يې ښځو ته 

ونډه ورکړې او ويلي يې دي، چې د ښځو 

ونډه بايد په هره پروسه کې په پام کې 

ونيول شي.

په  ټاکنو  ولسمشريزو  د  مشر  يوناما  د 

اړه ويلي، چې په قانون کې يې تعديل 

کمېسيونونو  ټاکنيزو  د  شوى،  راوستل 

سياسي  ټولو  د  کمېشنران  او  مشران 

ګوندونو، کانديدانو، مدني ټولنو او نورو 

ټاکل شوي دي. له خوا 

نوموړي له ټاکنيزو کمېسيونونو غوښتي 

چې د خلکو باور ترلاسه کولو لپاره بايد 

جدي اقدامات وکړي.

یاماموتو: طالبان دې ژر تر ژره له افغان حکومت سره خبرو ته کېني 

خوست ننګرهار بلخ کندهار هرات کابل

لویه څارنوالی افغانستان پنج تن از کارمندان پيشن 

و برحال کمیسیون مستقل انتخابات به شمول رئیس 

سابق دارالانشاى اين کميسيون را ممنوع الخروج 

اعلام کرده است.

در کاپی نامه شماره ۷۴۱۵ ریاست تحقیق جرایم 

لویه څارنوالی، که به تاریخ ۱۳حوت به قوماندانى 

پوليس سرحدى ارسال شده، آمده است که احمدشاه 

زمانزی رئیس سابق دارالانشای کمیسیون انتخابات، 

عملیاتی،  امور  سابق  رئیس  رودوال  الرحمان  اول 

عبدالعزیز صمیم معاون برحال امور عملیاتی، سید 

معلوماتی  تکنالوژی  برحال  رئیس  سادات  ابراهیم 

ساحوی  عملیاتی  کنونى  رئیس  قلمیار  زمری  و 

کميسيون يادشده، شامل اين پنج تن مى باشند.

به  ارتباط  در  تن،  پنج  اين  که  است  آمده  نامه  در 

انتخاباتی که تحت تحقیق این اداره قرار  قضاياى 

اساس  به  و  احتیاطی  تدابیر  اتخاذ  جهت  دارد، 

پیشنهاد هیئت مؤظف و منظورى مقام عالی لوی 

څارنوالی، به گونۀ موقت ممنوع الخروج شده اند.

قانون  تعدیل  دنبال  به  که  است  درحالی  این 

انتخابات، اعضاى قبلى کميسيون مستقل انتخابات 

سپس  و  برکنار  انتخاباتى  شکايات  کميسيون  و 

ممنوع الخروج شده اند.

در عین حال لویه څارنوالی، از بررسی ۱۸۷ قضیه 

ولایت   ۲۲ در  تن   ۳۸۶ مظنونیت  با  انتخاباتی 

خبر داده می گوید که تحقیقات در مورد قضاياى 

شکل  به  انتخاباتی،  های  کمیسیون  کمیشنران 

جدی جریان دارد.

جمشيد رسولى سخنگوى اين اداره، دیروز به آژانس 

خبرى پژواک گفته است که این قضایا در ولایت های 

سرپل،  جوزجان،  بلخ،  سمنگان،  بغلان،  کندز، 

فاریاب، کاپیسا، پروان، لوگر، پکتیا، پکتیکا، کندهار، 

زابل،  نیمروز،  پنجشیر، هرات، خوست،  بدخشان، 

بامیان، ننگرهار، فراه و کابل رخ داده است.

منبع با ذکر اينکه تحقیقات اکثر این قضایا تکمیل و 

فیصله های محاکم را نیز در برگرفته است، افزود که 

از مجموع این قضایا، ۵۲ مورد آن تحت کار این اداره 

قرار دارد  و ۱۹ قضیه که مشمول ۳۸ تن می شود، 

تحت جلب می باشد، ۳ مورد آن حفظ شده و پنج 

قضیۀ دیگر به خاطر رفع خلا و نواقص دوسیه ها، به 

مراجع مربوط فرستاده شده است.

روسیې  د  مخې،  له  راپورونو  د 

ولسمشر ولادیمیر پوتین فرمان صادر 

کړی، چې له مخې به یې تر ۲۰۲۵ 

روسيې  د  وروسته  او  مخکې  کال  ز 

بیولوژیکي او کیمیاوي امنیت ته د 

دغه هېواد په حکومتي پالیسیو کې 

دغه  نوموړي  د  شي.  ورکړل  ځای 

فرمان د روسیې هغه انټرنټي سایټ 

پکې  وخت  ډېری  چې  کړی،  خپور 

اطلاعات  قانوني  او  فرمانونه  رسمي 

خپرېږي.

راغلي،  وړاندې  کې  فرمان  دغه  په 

بیولوژیکي  چې د دولت سیاست د 

کې،  برخو  په  امنیت  کیمیایي  او 

او  امنیت  د ملي  د دغه هېواد  چې 

د دولتي سیسټم د مدیریت له مهمو 

برخو څخه دي، باید روښانه شي. د 

دغو  په  مخې،  له  فرمان  د  نوموړي 

بیولوژیکي،  حقوقي،  کې  اقداماتو 

اطلاعاتي  او  مالي  اداري،  صحي، 

یې  موخه  چې  دي،  شاملې  برخې 

بیولوژیکي  او  کیمیاوي  خطرناکو  د 

د دغه  اغېزې څخه  منفي  له  موادو 

ساتل،  چاپېریال  او  خلکو  د  هېواد 

په خطرناکو بیولوژیکي او کیمیاوي 

موادو د څارنې د سیسټمونو رامنځته 

کول، پراختیا او دغه راز د بیولوژیکي 

د  کې  برخه  په  امنیت  کیمیاوي  او 

دوو اړخیزو نړیوالو همکاریو زیاتوالی 

ښودل شوی دی. 

پوتین: د روسيې کیمیاوي او بیولوژیکي امنیت 

خوندي کول مو له مهمو پالیسیو څخه دي

لویه څارنوالی پنج کارمند پيشين 

و برحال کميسيون انتخابات، 

ممنوع الخروج اعلام کرده اند

ژونـــــد

موتورولا نوي موبایلونه بازار ته وړاندې کوي

شرکت  موتورولا  تولیدوونکی  موبایل  د 

بلکې  ناست،  دی  نه  زنې  تر  لاس  هم 

هڅه کوي پر نوې ټکنالوژۍ سمبال  او 

له پخواني Razr موبایل څخه په الهام 

موبایلونه  قاتکېدونکي  نوي  اخیستو، 

بازار ته وړاندې کړي. دغه شرکت وایي، 

غواړي خپلو پېرودونکو ته بازار ته په نوې 

بڼه د دغو موبایلونو په راتلو سره پخواني 

چې  کېږي  ویل  کړي.  یاد  ور  یادونه 

په دغو موبایلونو کې به پر ټچ سکرین 

سربېره، ټوله هغه نوې ټکنالوژي کارول 

شوې وي، چې اوسمهال په ځینو نورو 

کارول  کې  موبایلونو  کارېدونکو  ډېرو 

شوې ده. د XDA-Developers په یوه 

را پور کې د دغه نوي موبایل د جوړښت 

په اړه ځینې معلومات افشا کړي دي. په 

دغه راپور کې راغلي چې پر مخپاڼه به 

یې لږ تر لږه شپږ د تنظیماتو عنوانونه 

ښکاري او ترڅنګ به یې کله چې اصلي 

بېرونۍ  نمایش  د  وي،  خلاصه  صفحه 

صفحه به یې چې Closed Display هم 

ورته وایي، تور رنګ خپلوي. په دې اړه 

هم معلومات نشته چې دغه شرکت به 

پر اصلي  مخپاڼه د تنظیموونکو عنوانونو 

ډېری  نه.  که  کړي،  زیات  ور  شمېر 

شرکتونه اوس په دې هڅه کې دي، چې 

بېرته په یو ډول پخواني او لومړی ځل 

جوړېدونکي تولیدات بازار ته په داسې 

ټکنالوژي  نوې  چې  کړي،  وړاندې  بڼه 

پکې کارول شوې وي.

نعنا  د  چې  ده  سبزي  معطره  ریحان؛ 

له کورنۍ څخه شمېرل کېږي. له دې 

معطر  د  خوړو  د  ډېره  تر  څخه  سبزۍ 

کېدو لپاره ګټه اخیستل کېږي. خو له 

دې پرته دغه سبزي ډېرې نورې ګټې 

بدن  د  وړاندې  پر  ناروغیو  د  لري.  هم 

انتي  د  زیاته کچه  په  لوړوي،  مقاومت 

اکسیدان درلودلو له کبله د پوستکي، 

ځیکر او سږو له سرطان څخه مخنیوی 

هم کوي. د ډېرو وېټامینونو او په پاڼو 

کې یې د ډېرو درملیزو ځانګړنو او غوړو 

شتون، اوس دغه سبزي پر ګټور درمل 

بدله کړې ده. روغتیا پالان وایي چې لږ 

تر لږه د ریحانو ۳۵ ډولونه تر اوسه پورې 

بڼې  بېلابېلې  پېژندل شوي دي، چې 

پیمانې  پراخې  د  ناروغۍ ضد  د  لري. 

انتي اکسیدانو درلودونکې ده. ستړیا له 

منځه وړي، له سرطان سره مبارزه کوي، 

مکروب ضد ځانګړنه لري، د ژور خپګان 

مخه نیي، زړه روغ ساتي، ځیکر تقویه 

کوي او بدن له مسموم کېدو ژغوري او 

ترڅنګ یې د هاضمې سیسټم پیاوړی 

کوي. دغه سبزي ډېرې نورې ګټې هم 

لري، چې یوازې  په یوه کوچنۍ لیکنه 

په  دی.  کار  ستونزمن  بیانول  یې  کې 

نن  چې  سابه  یا  سبزي  هغه  کې  ټوله 

دود  ټولنه کې  په  زموږ  یې خوړل  سبا 

دي، په یو ډول نه یو ډول د بدن لپاره 

ګټه رسوي.

۳

ریحان او درملیزې ګټې یې!

متحده ایالتونو له وینزویلا د خپلو ټولو 
ډيپلوماتانو د وتلو امر کړی دی

ملګـرو ملتونـو ويـلي چـې پـه ایتوپیـا کـې د وروسـتۍ 

نسـکورې شـوې الوتکـې په پېښـه کـې، د دغه سـازمان 

۲۱ کارکوونکـي هـم مـړه شـوي دي.

د ملګـرو ملتونـو سرمنـشي انتونیـو ګوتـرش د ښـځو د 

وضعیـت د کمېسـیون د کلنـۍ غونـډې د پرانیسـتو پـر 

مهـال، پـه خپلـه وینـا کـې دا پېښـه پـه تېـره د ملګـرو 

ملتونـو لپـاره لویـه غمیـزه بللـې ده.

نومـوړي دغـه راز ویلي: »په ایتوپیا کې دې ناوړه پېښـې 

د وروسـتیو معلوماتـو لـه مخـې، د ملګـرو ملتونـو د ۲۱ 

کارکوونکـو پـه ګډون، د ټولو سـپرلیو او پـر دې سربېره، 

پـه نامعلـوم شـمېر د هغو کسـانو ژوند واخیسـت چې له 

ملګـرو ملتونـو سره یې له نـږدې کار کاوه«.

دا په داسـې حال کې ده چې د ایتوپیا د هوايي شرکت 

بوینـګ ۷۳۷ ماکـس ډولـه الوتکه، د تېرې یکشـنبې په 

ورځ د دغـه هېـواد د پلازمېنـې اودیسـه بابـا لـه هوایـي 

ډګـره لـه پورتـه کېـدو لـږ ځنـډ وروسـته را وغورځېـده او 

ټـول سـپاره ۱۵۷ کسـان پکې مړه شـول.

د دغـه هېـواد د چارواکـو پـه خـبره، پـه الوتکـه کې ټول 

سـپاره ۱۴۹ مسـافر او اتـه تنـه نـور د الوتکـې خداماتي 

ټیـم ځـای پر ځـای وژل شـوي دي.

ملګري ملتونه: د ایتوپیا په لوېدلې 

الوتکه کې زموږ ۲۱ کارکوونکي 

وژل شوي دي


